
Атауы ЖТН AP25795411 «Қазақстан жастарының 
халықаралық білім беру көші-қоны: тəуекелдер мен 
шешу жолдары» 

Өзектілігі Жаһандану жағдайында білім беру көші-қонның болуы 
заңды құбылыс. Алайда, жалпы қалыптасқан тенденция - 
халықаралық студенттердің басым бөлігінің дамушы елден 
дамыған елге оқуға келген жастардың болуы. Білім беру 
бағдарламалары мен гранттар санының көбеюіне 
байланысты жастар үшін шетелдік жоғары оқу 
орындарында білім алу мүмкіндігі артты. Жастар мемлекет 
немесе ата-анасының қаржылық қолдауымен білім-беру 
бағдарламаларына қатысады. Қазақстаннан шет елдерге 
жастардың көші-қон көрсеткіші жылдан жылға артып 
келеді. Білім беру көші-қоны салдары көші-қон салдары 
қарама-қайшы. Индивидуалдық деңгейде шетелдік жоғары 
оқу орындарында білім алу жас адамның еңбек нарығында 
бəсекелестікке қабілеттілігін арттырады. Макро деңгейде 
егер жас адам білімін тамамдағаннан кейін еліне қайтқан 
жағдайда жіберуші елдің адами капиталы артады. Алайда, 
оқуын аяқтағаннан кейін жастардың елге оралмауы «ақыл 
көшіне», яғни адами капиталдың сыртқа кетуіне жəне 
нəтижесінде əлеуметтік-экономикалық мəселенің 
туындауына əкеледі. Тəжірибе көрсеткендей халықаралық 
студенттердің көпшілігі əр түрлі себеппен қабылдаушы 
елде қалып қояды, соның ішінде қазақстандық студенттер 
де бар.  

Осы зерттеу қазақстандық жастардың көші-қон 
мотивтерінің қалыптасуының толық алгоритмін саралауға 
бағытталған. Көші-қон мотивтерін оқу елі мен 
Қазақстанның əлеуметтік-экономикалық айырмашылығы 
бойынша ғана емес (макро деңгей), мезо жəне микро 
деңгейдегі факторлар мен себептер негізінде зерттеу 
жоспарлануда. Сонымен қатар, көші-қон мотивтеріне 
жастардың мүмкіндігі пен шектеулігінің ықпалы 
талданады. Ерекше назар жастардың көші-қон шешіміне 
ғана емес, ал сол шешімді қабылдау үдерісіне аударылады. 
Нақтырақ айтқанда, көші-қонға əсер ететін факторлардың 
қазақстандық жастардың шетелдік оқу орнын бітіргеннен 
кейін шет елде қалуын немесе елге оралуын анықтайтын 
«күшке» айналуын зерделеу.  

 
Мақсаты 
 

Жоба мақсаты - қазақстандық жастардың 
халықаралық білім беру көші-қон мотивтерін өлшеу 
шкаласын құру жəне қайтарымсыз көші-қон тəуекелдерін 
барынша азайтуға бағытталған ынталандыру стратегиясын 
жобалау. 

Міндеттері - Көші-қон тақырыбы бойынша қазіргі заманғы 
озық ғылыми зерттеулер мен тұжырымдарды талдау 
негізінде қазақстандық жастардың көші-қон мотивтерін 
зерттеудің авторлық негіздемесін əзірлеу. Көші-қон 
мотивтерін зерттеудің авторлық негіздемесі еліміз бен 
қазақстандық жастардың өзіндік ерекшелігін ескере 
отырып, халықаралық талаптарға сəйкес келетін зерттеу 
əдістемесін жасауға мүмкіндік береді.  

- Жастардың көші-қонын реттеуде инновациялық 



тəжірибені терең түсіну үшін халықаралық саясатты, 
бағдарламалар мен стратегияны талдау. Талдау негізінде 
озық тəжірибені анықтау арқылы жастардың көші-қонын 
реттеуде ұлттық саясатты жетілдіру бойынша ұсыныстар 
əзірленеді. 

- Қазақстаннан эмиграциялауға əсер ететін 
əлеуметтік-экономикалық, демографиялық, саяси, мəдени 
факторлардың, ұстанымдардың, мүмкіндіктер мен 
шектеуліктердің ықпалы мен өзгеру динамикасына талдау 
жүргізу. Мұндай талдау жастар арасында қайтарымсыз 
көші-қонның макро, мезо жəне микро-деңгейдегі 
себептерін топтастыруға жəне олардың алғышарттарын 
азайтуға бағытталған іс-шаралар кешенін ұйымдастыруға 
мүмкіндік береді.  

- Қазақстан жастарының білім беру көші-қон 
мотивтерінің қалыптасу үрдісі мен факторларын түсіну 
үшін шетелде білім алуды жоспарлап жатқан жоғары 
сынып оқушылары арасында зерттеу жүргізу. 

- Көші-қон мотивтерінің шетелде оқу барысында 
өзгеруін бағалау үшін шетелде білім алып жатқан 
қазақстандық студенттер арасында сұхбат жүргізу. 

- Көші-қон туралы шешімнің жүзеге асырылуы 
мен қайтарымсыз көші-қон алғышарттарын анықтау үшін 
шетелдік жоғары оқу орны түлектері арасында 
тереңдетілген сұхбат өткізу.  

- Жоғары сынып оқушылары, шетелдік жоғары 
оқу орны студенттері мен түлектері арасында сапалық 
жəне сандық əдістерді қамтитын кешенді əлеуметтанулық 
зерттеу негізінде жастардың көші-қон мотивтерін өлшеу 
шкаласын құру. 

- Қайтарымсыз көші-қон тəуекелін азайту үшін 
əлемдегі озық тəжірибені талдау  мен кешенді 
əлеуметтанулық зерттеу жүргізу негізінде қазақстандық 
жастардың халықаралық білім беру көші-қонын бақылау 
мен реттеу бойынша нұсқаулық əзірлеу жəне қайтарымсыз 
көші-қон тəуекелін барынша азайтуға бағытталған 
ынталандыру стратегиясын жобалау. 

Күтілетін жəне қол жеткізілген 
нəтижелер 

1. Қазақстандық жастардың көші-қон мотивтерін 
зерттеудің авторлық негіздемесі. Эмпирикалық 
индикаторлар құру 

2. Қазақстан жастарының халықаралық көші-қон 
əлеуметтік-экономикалық жəне демографиялық əсерінің 
жүйеленген топтамасы 

3. Əлемдегі көші-қонның Қазақстан жастарының көші-
қон үрдісіне ықпалының дəрежесін анықтау 

4. Қазақстаннан эмиграциялауға əсер ететін факторлар 
классификациясы 

Қоршаған орта мен шетелдік жоғары оқу орнының 
Қазақстан жастарының көші-қон мотивтеріне ықпалын 
анықтау. 

5. Жастардың көші-қон мотивтерін өлшеу шкаласын 
құру 

6. Жастардың көші-қонын реттеуде инновациялық 
тəжірибенің үлгісін анықтау 

7. Жастардың көші-қон мотивтерінің қалыптасу 
алгоритмін құру 

8. Елге оралу жəне шетелде қалу мотивтерін, көші-қон 



туралы шешімнің жүзеге асырылуы мен қайтарымсыз көші-
қон алғышарттарын анықтау 

9. Қайтарымсыз көші-қон алғышарттары мен 
мотивтерінің топтамасын құру 

10. Қайтарымсыз көші-қон тəуекелін барынша азайтуға 
бағытталған ынталандыру стратегиясы мен механизмін 
жобалау. 

